
Halil Hadžić, rođen je 1962. godine u Sokolu kod Gračanice. 
Osnovnu školu i gimnaziju završio u Gračanici, a Ekonomski 
fakultet u Sarajevu, 1975. godine. Prvo zaposlenje dobio je u 
nekada prestižnom gračaničkom preduzeću “Fering”, da bi ka-
snije prešao na poslove ekonomske analitike u općinskoj up-
ravi u Gračanici. Poslije rata ogledao se i u privatnom biznisu. 
Radnu karijeru završio je u Kantonalnoj upravi za inspekcije 
odakle je penzionisan, 2016. godine

Od rane mladosti isticao se kao omladinski aktivista u rod-
nom selu, da bi se kasnije skoro kontinuirano bavio društve-
nim radom, prvo u društvenim organizacijama koje okupljaju 
omladinu (Ferijalni savez), učešće na omladinskim radnim 
akcijama kako lokalnim tako i onim većeg ranga (druga Omla-
dinska akcija Šamac-Sarajevo). Aktivan je učesnik odbrane 
BiH u 1992. i 1993. godini. Poslije rata, u dužem vremenskom 
periodu, predsjednik je Karate kluba u Gračanici, proglašavan 
je najboljim sportskim radnikom Gračanice, dobitnik je Zlatne 
značke Općine Gračanice, kao i više vrijednih priznanja iz 
omladinskih dana.

Iako su ga je i ranije interesovale starine i kulturna prošlost, 
zavičaja, na tom planu intenzivnije se angažuje otkada je stupio 
u mirovinu. Predmet njegovih interesovanja i trenutnih istraži-
vanja je život ljudi i običaji njegovog rodnog Sokola, na čemu se 
angažuje uz pomoć i podršku “Gračaničkog glasnika”

